
Няфагіна (Лабацэвіч) Галіна Львоўна  нарадзілася 4 ліпеня 1952 года ў 

Пінску. Беларускі вучоны-філолаг. Скончыла СШ № 1 г. Пінска (1969), з 

адзнакай Беларускі дзяржаўны ўніверсітэт (1975), аспірантуру пры БДУ 

(1978). 

З 1978 года працавала на кафедры рускай літаратуры Беларускага 

дзяржаўнага ўніверсітэта. Працавала ва ўніверсітэтах Кубы, Германіі, 

Польшчы.  

Навуковыя інтарэсы звязаны з рускай прозай ХХ стагоддзя (У. 

Набокаў, А. Платонаў, Я. Замяцін, А. Грын, Я. Чырыкаў), сістэмным 

даследаваннем стылѐвых плыняў сучаснай рускай прозы, драматургіі ХХ 

стагоддзя (В. Хлебнікаў, Л. Лунц, Д. Хармс, А. Вампілаў). Аўтар больш чым 

150 навуковых артыкулаў, некалькіх манаграфій і вучэбных дапаможнікаў. 

У сферу даследаванняў Г. Л. Няфагінай уваходзіць і беларуская 

літаратура, па праблемах якой апублікаваны канцэптуальныя артыкулы ў 

часопісах ―Беларуская мова і літаратура ў школе‖, ―Роднае слова‖, 

штотыднѐвіку ―Літаратура і мастацтва‖. 

Няфагінай Г. Л. належыць прыярытэт у сістэмным даследаванні рускай 

прозы канца ХХ стагоддзя. Яе кніга ―Русская проза второй половины 80-х – 

начала 90-х годов ХХ века‖ з’явілася першай у айчыннай і замежнай 

русістыцы комплекснай работай, у якой сучасная проза разгледжана ў 

дынаміцы ўзаемадзеяння розных эстэтычных сістэм (рэалізма, мадэрнізма, 

постмадэрнізма), стылѐвых плыняў, маргінальных форм. 

Славяністамі Гарвардскага ўніверсітэта (ЗША) яе імя занесена ў 

энцыклапедыю ―500 Great Minds of the early XXI century‖.   

Доктар філалагічных навук (1999), прафесар, член-карэспандэнт 

Міжнароднай акадэміі інфармацыйных тэхналогій. Дапаможнікі і падручнікі 

па рускай літаратуры, складзеныя Г. Л. Нефагінай, выкарыстоўваюцца ў 

школах, гімназіях і ВНУ Беларусі. 

Неаднаразова ўдзельнічала ў міжнародных конгрэсах, канферэнцыях і 

сімпозіумах у Польшчы, Германіі, Чэхіі, Славакіі, Расіі, Венгрыі, Украіне. 

